
Munshita yakale abantu tabaishibe
nangu cimo. Tabaishibe ifyakubyala
ifilimwa nangu ukupikula, ne
fyakupanga amasembe. Lesa
Nyambe uwali mumulu umutali
ewakwete ukwiluka konse mucalo.
Akusungilile munongo.

Yatobaika pamushili. Efyo cilaonse
asendeleko ukwiluka. Ukufuma apo,
efyo abantu baishibe ukulima,
ukupikula nokufula ifishimbi
nafimbipo ifyo abantu baishiba
ukucita.

Bushiku bumo, Nyambe atile apele
impoto yakwiluka kuli Anansi.
aCilanshita Anansi alelolesha
munongo, alesambililamo icintu
cimo icipya. Cali icakusansamusha
sana.

Bwangu bwangu afika napamulu
wacimuti. Nomba atontonkaya ati,
“ninebofye nfwile nakwata
ukukwiluka konse, nomba umwana
wandi acenjelapo ukuncila!” Anansi
epakufulwa sana. Aposa nenongo
panshi yacimuti.

Ukuitemwa kwakwa Anansi
atontokanya ati, “Nalasunga impoto
bwino pamulu wacimuti. Pankuti
ibefye yandi neka!” Epakupomba
intambo iitaki kunongo nokuikaka
pamala. Efyo ayambile ukunina
icimuti. Nomba cali icayafya ukunina
icimuti nempoto, yalemupunka
mumakufi cilanshita.

Inshita yonse iyi, umwana
umulumendo uwakwa Anansi
aliminine mwisamba lyamuti
aletamba. Epakusosa ati, “bushe
tacayangukepo ngacakuti mwaka
impoto panuma?” Efyo Anansi
aeseshe ukukaka inongo panuma
nokwanguka cayanguka.

5


